
K.Dh.Shk.II.nr.675/23 

 

GJYKATA KOMERCIALE E KOSOVËS – Dhomat e Shkallës së Dytë nga gjyqtarja 

individuale Franciska Zhitija Ymeri, në çështjen juridike përmbarimore të kreditorit TEB Sh.A., 

me seli në Prishtinë, kundër debitorëve: 1. P.B. B.I. me nr. biznesi 810311770, nga fshati ..., 

Klinë, përfaqësuar nga P.B. me nr. personal ...., 2. P.B. me adresë në fshatin ..., Klinë me nr. 

përsonal ...., 3. A.B. me adresën në ..., Klinë, me  nr. personal ...., 4. E.B. me adresë në ..., Klinë, 

me nr. përsonal ...., duke vendosur lidhur me ankesën e debitorëve të ushtruar kundër Urdhërit 

të përmbaruesit privat Gjokë Radi P.nr.227/21 të datës 03.04.2023, me datën 04.12.2023, mori 

këtë: 

 

A K T V E N D I M 

 

REFUZOHET si e pathemeltë ankesa e debitorëve 1. P.B. B.I. me nr. biznesi 810311770, nga 

fshati ..., Klinë, përfaqësuar nga P.B. me nr. personal ...., 2. P.B. me adresë në fshatin ..., Klinë 

me nr. përsonal ...., 3. A.B. me adresën në ..., Klinë, me  nr. personal ...., 4. E.B. me adresë në 

..., Klinë, me nr. personal ...., ndërsa Urdhërit të përmbaruesit privat Gjokë Radi P.nr.227/21 të 

datës 03.04.2023,  VËRTETOHET. 

 

 

A r s y e t i m 

 

 

Urdhëri i përmbaruesit privat Gjokë Radi P.nr.227/21 të datës 03.04.2023, I. SHITEN 

paluajtshmeritë e debitorit P.B. nga Fsh ... K. Kline, parcelat të cilat evidentohen në Regjistrin e 

të Drejtave të Pronës së Paluajtshme, njësia me nr. P-... vendi i quajtur Rrezja Klisures me sip. 

prej 2404 m, P-... vendi i quajtur rrezja Klisures me sip. prej 1927 m, P-... vendi i quajtur Rrezja 

Klisures me sip. prej 1466 m, P-... vendi i quajtur Rrezja Klisures me sip. prej 402 m', të gjitha 

në ZK .... II. Paluajtshmeritë e përshkruara në pikën I të këtij Urdhri i shitet kreditorit TEB sh.a, 

me seli në Prishtinë, sipas kushteve mbi bazën e konkluzionit për shitjen publike të dt. 

09.03.2023, për çmimin e përgjithshëm prej 80,000.00 euro. III. DETYROHEN debitorët dhe të 

gjithë mbajtësit e tjerë, që kreditorit të ia liroje paluajtshmeritë lëndorë nga njerëzit dhe sendet e 

tyre që ndodhen në to dhe të ia dorëzojë ato paluajtshmëri në posedim kreditorit. IV. Shërbimi 

pronësoro juridik pranë Drejtorisë Komunale për Gjeodezi, Kadastër dhe Pronë në Komunën e 

Klinës do të bëjë fshirjen e të drejtave të pronësisë nga debitori P.B. nga Fsh. ... K. Kline dhe 

paluajtshmeritë nga pika I e këtij Urdhri të regjistroj si prona në emër të kreditorit-blerësit TEB 

sh.a, me seli në Prishtinë. V. Urdhërohet shërbimi pronësore juridik i Drejtorisë Komunale për 

Gjeodezi, Kadastër dhe Pronë në Komunën e Klinës, që në librin publik të paluajtshmërive të 

fshihen të drejtat dhe barrët e regjistruara, përpos atyre që mbeten për paluajtshmërin edhe pas 

dorëzimit të saj blerësit ose të cilat ky i fundit i ka marrë përsipër. 

 

Kundër urdhërit të lartcekur, brenda afatit ligjor, ankesë kanë parashtruar debitorët për shkak se 

ky urdhër është i kundërligjshëm, sepse me kohë debitorët e kanë njoftuar kreditorin mbi 

vështirësitë financiare të biznesit Hotel “Drini Bardh”, që rezultojnë nga Pandemia dhe 

vërshimet, në 3 vitet e fundit të cilat janë të njohura, me dëme të pa riparueshme, të pamundshme 

që të zhvillohet biznesi hotelier deri në sanimin e këtyre dëmeve. Andaj kemi propozuar që 

gjykata të refuzoj urdhërin përmbarimor dhe në rast të rritjes së shpenzimeve procedurale të 

urdhërohet kreditori të bartë ato shpenzime. 

 

Kreditori ka ushtruar përgjigje në ankesën e debitorëve, duke propozuar që të refuzohet në tërësi 

si të pa bazuar Ankesën (Prapësimin) të debitorit dhe të vërtetohet urdhëri për shitje P.nr.227/21 

të datës 03.04.2023 nga zyra përmbarimore Gjokë Radi.  

 

Gjyqtari individual i Gjykatës Komerciale - Dhomat e shkallës së Dytë, i shqyrtoi shkresat e 

lëndës, aktvendimin e ankimuar dhe pretendimet ankimore, përgjigjen në ankesë, në kuptim të 

nenit 3, paragrafi 2, të Ligjit nr.04/L-139 për Procedurën Përmbarimore si dhe në kuptim të nenit 

194 dhe 208 të Ligjit për Procedurën Kontestimore (LPK) dhe gjeti se: 

 

Ankesa e debitorëve është e pathemeltë. 

 

Nga shkresat e lëndës rrjedh se kreditori me datën 13.04.2021, ka paraqitur propozim për 

përmbarim ndaj debitorit në bazë të dokumentit përmbarimor – Kontratën mbi Hipotekën 

LRP.Nr. rendor 2913/18 dhe Ref.nr. 694.18, për shumën e borxhit prej 161,779.29 €.  

Përmbaruesit privat në Gjokë Radi me seli të zyrës në Gjakovë, duke vepruar sipas propozimit 

për përmbarim të kreditorit ka lëshuar urdhër me të cilin ka lejuar përmbarimin në bazë të 

dokumentit përmbarimor – Kontratën mbi Hipotekën LRP.Nr. rendor 2913/18 dhe Ref.nr. 

694.18 e cilat paraqesin dokument përmbaruese në bazë të nenit 22 par. 1.3 të LPP-së. 

 

Me Urdhrin mbi lejimin e përmbarimit P.nr.227/21 të datës 03.04.2023 të dhënë nga Përmbaruesi 

Privat Gjokë Radi në Gjakove, është lejuar përmbarimi sipas propozimit të kreditori TEB sha, 

me seli në Prishtinë, bazuar në dokumentin përmbarimor, Kontrate mbi Hipotekën SP.N. Rendor 

2913/18 REF. nr.694/18, e vërtetuar nga Noter Bedri Godanci nga Klina, me 07.05.2018 për 

kredinë e tërhequr në shumën prej 150,000.00 euro dhe mbitërheqjen në shumën prej 10,000.00 

euro, Kontrata mbi Hipotekën Nr. rend.2051/2019 Ref r.473/2019 e dt. 03.04.2019 për kredinë 

e tërhequr në shumën prej 50,000.00 euro dhe mbitërheqjes në shumën prej 10,000.00 euro. 

Aktvendim mbi Regjistrimin e Hipotekës i dhënë nga Zyra Komunale e Kadastrit në Kline nr. i 

protokollit: 334/18 e dt. 07.05.2018 për sigurimin e kredisë në shumën 150,000.00 euro si dhe 

10,000.00 euro për mbitërheqjen si dhe aktvendimit të dhëne nga Zyra Komunale e Kadastrit në 

Kline me nr. ref. 10-233-2019 i dt. 04.04.2019 për sigurimin e kredisë në shumën prej 50,000.00 

euro dhe mbitërheqjes 10,000.00 euro, me të cilat janë siguruar kreditë sipas marrëveshjeve 

kreditore me nr. 67487 e dt. 03.05.2018 për kredinë në shumën prej 102,677.00 euro, shtoja nr.2 

e marrëveshjes mbi kredinë nr. 73219 dhe shtojcës nr. 1 e marrëveshjes mbi pengun e 

dt.03.04.2019 për sigurimin e kredisë në shumën 43,275.00 euro, shtojcës 3 të marrëveshjes mbi 

kredinë nr.67487 dhe pengun të dt.03.05.2018 dhe marrëveshjes mbi kredinë nr.73219 dhe 

pengun e dt.03.04.2019 për kredinë në shumën 55,658.00 euro, marrëveshjesh mbi kredinë 

nr.67487 e dt.03.05.2018 për sigurimin e kredisë 150,000.00 euro, marrëveshjen për 

mbitërheqjen e mundësuar nr. 81900 e dt.08.10.2020, shtojca 1, marrëveshja mbi pengun 

nr.81900 e dt.09.10.2020, Marrëveshja mbi kredinë nr. 73219 e dt.03.04.2019 për kredinë në 

shumën prej 50,000.00 euro, shtojca 1, marrëveshjes mbi pengun nr.73219 e dt.03.04.2019, ndaj 

debitorëve për kthimin e kredisë-borxhit, në shumën prej 161,779.29 euro, me kamatë dhe 

shpenzime të përmbarimit. 

 

Prandaj, meqenëse debitorët edhe pas lejimit të përmbarimit dhe plotfuqishmërisë se urdhrit mbi 

përmbarimin, nuk e kanë përmbushur detyrimin ndaj kreditorit, sipas kërkesës së kreditorit, 

Përmbaruesi në kuptim të nenit 222 të LPP-se, ka nxjerr konkluzion për shitjen përmes ankandit 

publik me dt. 10.01.2023 dhe ka caktuar shitjen e parë publike për dt. 14.02.2023. Me 

dt.13.01.2023 është caktuar dalja në teren me qellim të sekuestrimit të pengut, përmbaruesi në 

selinë e debitorit me dt. 13.01.2023 ka takuar personalisht debitorin P.B. në prezencën e të 

autorizuarit të kreditorit A.K.. Debitori është deklaruar se pengun e posedon në tërësi, ka 

premtuar pagesa por të cilat kanë qenë të pamjaftueshme dhe i është dhënë mundësia nga i 

autorizuari i kreditorit që pagesa e vonesave të kryhet deri me dt.30.01.2023 në mënyrë që ti 

mundësohet arritja e marrëveshjes për pjesën e mbetur të borxhit. Debitorit i është tërhequr 

vërejtja që nëse nuk hiqen vonesat deri me dt.30.01.2023 dhe nuk arrihet marrëveshje mbi pjesën 

tjetër do të vazhdohet me procedurën e mbajtjes së ankandit.  

 

Me dt. 08.02.2023 kemi pranuar prapësimin e ushtruar nga personi i trete S.B. nga Fsh. Volljake 

K. Kline bashkangjitur prapësimit edhe padia e ushtruar Gjykatën Themelore në Pejë - Dega 

Klinë me të cilën S.B. paditë debitorin P.B. për borxhin në vlerën 230,000.00 euro. Pas pranimit 

të prapësimit nga S.B. si person i trete në këtë lëndë, lënda është fotokopjuar dhe si e tille ishte 

përcjellë Gjykatës Themelore në Peje - Dega Klinë për të vendosur lidhur me prapësimin dhe 

përgjigjes në prapësim të ushtruar nga kreditori. Në seancën e mbajtur me dt. 14.02.2023 

meqenëse nuk kishte të interesuar për blerjen e paluajtshmërive lëndore, i autorizuar i kreditorit 

ka propozuar që të vazhdohet me caktimin për shitjen e paluajtshmërive dhe njëkohësisht është 

caktuar ankandi për shitjen e dytë publike për dt. 09.03.2023.  

 

Në seancën për shitjen e dytë publike të mbajtur me dt. 09.03.2023 e cila është mbajtur në 

mungesën e debitorëve dhe në prezencën e të autorizuarit të kreditorit dhe të autorizuarit të ATK-

në Z.D.. Pasi që është konstatuar se janë krijuar kushtet për mbajtjen e ankandit është konstatuar 

që nuk kishte asnjë ofertues tjetër të jashtëm për blerjen e paluajtshmërive lëndore, i autorizuari 

i kreditorit, mbi bazën e autorizimit të firmosur nga kreditori, fillimisht bënë precizimin e borxhit 

të arritur deri me dt. 09.03.2023, që përfshinë shumën totale prej 148,018.28 euro i cili borxh 

është aktiv që nënkupton se kredia nuk është e maturuar borxhi nuk është i përfunduar me 

shumën e precizuar pasi që kredia është aktive, ndaj shumës së borxhit i shtohen edhe shpenzimet 

e përmbarimit. Kredia është e siguruar edhe me peng të luajtshëm dhe përmbarimit lidhur me 

pengun mund të kërkohet e të vazhdoi deri në përmbushjen e plotë të kredisë. Ka propozuar që 

ankandi të shpallet e hapur dhe të mbahet pasi që janë plotësuar kushtet për mbajtën e ankandit. 

I njëjti ka vlerësuar se për paluajtshmeritë e lëna hipotekë në marrëveshjet mbi hipotekën ka dy 

vlerësime të paluajtshmërive, njeri vlerësim është në shumën 240,000.00 euro dhe vlerësimi 

tjetër është në shumën 90,000.00 euro. Meqenëse bëhet fjalë për vlerësime të ndryshme për 

paluajtshmëri të njëjta, propozon që si vlerë e paluajtshmërive në ankand për shitjen të merret 

vlerësimi prej 240,000.00€ pasi që kjo është më e favorshme për debitorët. 

Përfaqësuesi i autorizuar i ATK-s Z.D. nga Gjakova është deklaruar se debitori i kësaj lënde P.B. 

ka detyrime ndaj ATK-s për biznesin e tij P.B. BI, ka barrë të regjistruar nga dt.27.11.2019 sipas 

kërkesës nga ATK, ndërsa detyrimet e tij ndaj ATK-se deri në ditën e sotme janë në shumën prej 

24,596.48 euro dhe pret që kërkesa e ATK-së që ka ndaj debitorit P.B. të realizohet. Me kërkesën 

e dt. 15.02.2023 nga Drejtoria për Kadastër, Gjeodezi dhe Pronë në Komunën e Klinës është 

kërkuar informatë me shkrim për gjendjen aktuale të pronave të debitorit, të cilat janë lënë 

hipotekë për këtë lëndë. Sipas Ekstrakteve nga certifikata për pronat e paluajtshme e siguruar 

nga ZKK Kline nga shkresat në lëndë, në emër të P.B. figurojnë ngastrat nr.00520-0, nr. 00521-

0, nr.00522-0 dhe nr.00523-0, të gjitha këto ngastrat janë të regjistruara hipotekë për sigurimin 

e kredive të tërhequra tek kreditori, po ashtu ngastrat në fjalë janë të regjistruara si barrë tatimore 

për shkak të detyrimeve që debitori ka ndaj Administratës Tatimore të Kosovës. Barra tatimore 

për borxhin prej 24,481.00 euro ndaj ATK-se është e regjistruar në librat kadastral me dt. 

15.12.2020. Kjo barrë tatimore në raport me hipotekat e regjistruara për llogarinë e kreditorit 

është e mëvonshme pasi që hipoteka e fundit e kreditorit është e dt. 13.05.2019. Nga kjo 

vërtetohet se prioriteti i përmbushjes së kërkesës është në dobi të kreditorit TEB sha. Në seancën 

e ankandit për shitjen e dytë publike të paluajtshmërive të debitorit P.B., pas përshkrimit të 

paluajtshmërive, i autorizuari i kreditorit është deklaruar se në emër dhe për interes të kreditorit 

TEB sh.a, oferton për blerjen e paluajtshmërive të debitorit P.B. e që janë objekt i shitjes sipas 

Konkluzionit për shitjen i dt. 14.02.2023 dhe për këto paluajtshmëri ofron çmimin prej 80,000.00 

euro e cila shumë është në nivelin e 1/3 e vlerës së paluajtshmërive. Është konstatuar oferta e 

kreditorit përmes të autorizuarit D.B. i cili me qellim të përmbushjes së kredive të pa 

përmbushura të debitorëve ndaj kreditorit oferton për blerjen e paluajtshmërive me përshkrim si 

në konkluzion për shitjen dhe për këto paluajtshmëri ofron shumën prej 80,000.00 euro e cila 

shumë është vlerësuar se është në nivelin e minimumit ligjorë për shitje në ankandin e dyte prej 

1/3 e vlerës së paluajtshmërive, është konstatuar se nga çmimi i shitjes së paluajtshmërive nuk 

ka mbetje për përmbushjen e kërkesës së ATK-së, pasi që nuk është përmbushur në tërësi as 

kërkesa e kreditorit. Andaj, Përmbaruesi ka vendosur si në urdhërin  e ankimuar.  

 

Dhoma e Shkallës së Dytë e Gjykatës Komerciale, vlerëson se Organi Përmbarues, në bazë të 

provave të cilat gjinden në shkresat e lëndës, ka marr urdhër të drejtë dhe të bazuar në dispozita 

konkrete ligjore, i njëjti është i kuptueshëm dhe i qartë, prandaj vendimin e organit përmbarues, 

lidhur me këtë çështje e pranon edhe Gjykata e shkallës së dytë, duke vlerësuar se urdhri i 

ankimuar është i rregullt dhe i ligjshëm, për arsye se i njëjti nuk është përfshirë në shkelje 

thelbësore të dispozitave të procedurës përmbarimore dhe kontestimore nga neni 182, paragrafi 

1 dhe 2 të LPK-së, drejtë është vërtetuar gjendja faktike dhe është zbatuar e drejta materiale, 

kështu që mund të hetohet dhe vlerësohet ligjshmëria e këtij urdhri, shkelje të cilat gjykata e 

shkallës së dytë i heton sipas detyrës zyrtare në bazë të nenit 194 të LPK-së. 

 

Çmimin për shitjen e paluajtshmërisë, Organi Përmbarues, e cakton në seancën e parë të ankandit 

të shitjes së paluajtshmërisë, ku neni 22 te Ligjit nr.05/L-118, për Ndryshimin dhe Plotësimin e 

Ligjit 04/L-139 për Procedurën Përmbarimore me të cilin është riformuluar neni 234 i ligjit 

bazik, parasheh që  paluajtshmëria nuk mund të shitet me çmim që është më i ulët se  50% e 

vlerës së përcaktuar me vlerësimin e paluajtshmërisë, nëse paluajtshmëria nuk ka mundur të 

shitet në seancën e parë, organi përmbarues cakton seancën e dytë ku paluajtshmëria nuk mund 

të shitet me çmim më të vogël se 1/3 e vlerës se përcaktuar e paluajtshmërisë,  në  rastin konkret 

shitja e paluajtshmërisë në shumën prej 80,000.00 euro është në kuadër të vlerës prej 1/3 e 

shumës prej  240,000.00 euro e vlerës se përcaktuar të paluajtshmërive sipas konkluzionit të 

datës 14.02.2023  për pagesën e borxhit të debitorit ndaj kreditorit në shumën e përgjithshme 

prej 80,000.00 euro.  

 

Sipas vlerësimit të gjykatës së shkallës së dytë, Urdhri për shitjen është i drejtë dhe konform 

dispozitës së nenit 222 të LPP-së, ngase pasi të kryhet procedura për përcaktimin e vlerës së 

paluajtshmërisë, organi përmbarues jep konkluzion për shitjen e paluajtshmërisë me të cilin e 

cakton vlerën e paluajtshmërisë, mënyrën dhe kushtet e shitjes, si dhe kohën dhe vendin e shitjes, 

po që se shitja bëhet me ankand publik. Organi përmbarues konform nenit 223 të LPP-së, 

konkluzionin për shitjen e paluajtshmërisë e shpall në tabelën e organit përmbarues me vendimin 

e organit përmbarues dhe në mënyrë tjetër përkatëse. Mënyra e shitjes së paluajtshmërisë është 

rregulluar me nenin 227 të LPP-së, ku përcaktohet se shitja e paluajtshmërisë bëhet me anë të 

ankandit publik verbal dhe se seanca për shitje mbahet para organit përmbarues, seanca për 

shitjen e paluajtshmërisë mbahet në ndërtesën e organit përmbarues, në qoftë se organi 

përmbarues nuk ka caktuar vend tjetër të shitjes.  

 

Gjykata e shkalles e dytë e analizoi pretendimin e palës debitorë, por të njëjtin e vlerësoi  si të 

pabazuar dhe pa ndikim për një vendosje tjetër të gjykatës, sepse nuk ka ofruar prova juridikisht 

të vlefshme ashtu siç parashohin dispozitat ligjore nga  LPP, prandaj edhe për këtë  gjykatë  

Përmbaruesi Privat në  rastin  konkret ka zbatuar drejt dispozitat e procedurës përmbarimore.   

Nga sa u tha me lartë u vendos si në dispozitiv të këtij aktvendimi në kuptim të nenit 77 dhe 17 

të LPP-së, lidhur me nenin 208 dhe 209, pika b) të LPK-së.  

 

GJYKATA KOMERCIALE E KOSOVËS-Dhomat e Shkallës së Dytë 

K.DH.SH.II nr.675/23, me datë 04.12.2023 

 

                                                                                                  Gjyqtarja, 

                                                                                                          Franciska Zhitija Ymeri                                                

 

 

 

 

 


